
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-285/16
Dana:15.03.2016. godine

I   Z   V   O   D        I   Z         Z    A    P    I    S    N    I    K   A

Sa tridesetdruge sjednice VI saziva Općinskog vijeća Doboj Jug koja je održana dana 14.03. 2016. godine (ponedjeljak) sa početkom u 16 sati u sali Općinskog vijeća u Matuzićima.

Sjednici Vijeća prisutni su vijećnici: Adin Begić, Emira Arnaut, Izudin Aličić, Armin Skulić,  Hajrudin Šečić, Mirnes Tukić, Hasan Škiljo, Nermin Škiljo, Esmir Skulić, Nijaz Avdić,  Eldin Hozić i Enes Sprečo. Odsutni vijećnici : Aličić Izudin , Škiljo Hasan i Skulić Fahir.
Pored vijećnika sjednici Vijeća prisutni su: sekretar Vijeća Melisa Šahbegović, Općinska načelnica Jasminka Begić, izvjestioci Edin Hrvić, Hadžić Edin, i Adnan Sprečo- direktor JKP „ VIS“ , te Numić Alma.Odsutan predsjednik Komisije za priznanja Zaimović Mehmed.
Sjednicu je otvorio predsjedavajući Općinskog vijeća i konstatovao da na sjednici prisustvujw 10  vijećnika, što je u skladu sa odredbama Statuta i Poslovnika o radu Općinskog vijeća. Potom je predložio slijedeće    
A. USVAJANJE IZVODA IZ ZAPISNIKA SA TRIDESETPRVE SJEDNICE  OPĆINSKOG  VIJEĆA.
B)  VIJEĆNIČKA PITANJA 
Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA TRIDESETPRVE SJEDNICE         

     OPĆINSKOG VIJEĆA
Diskusije po Izvodu iz zapisnika nije bilo,  nakon čega je jednoglasno (10 glasova ZA) donesen slijedeći 

Z   A   K   LJ   U   Č   A   K

Usvaja se Izvod iz zapisnika sa tridesetprve sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Što se tiče ranije postavljenih vijećničkih pitanja, prošle sjednice je dat usmeno odgovor na određena pitanja, osim pitanja za dotacije OŠ “ 21 mart” što će biti pismeno dostavljeno.
Mirnes Tukić postavio je slijedeće vijećničko pitanje:
1. Imam saznanja da je u Domu u Mravićima odloženo dosta smeća , što razlićite robe što smeća . Nisam upoznat o čemu se sve radi al bi trebalo očistiti dom u Mravićima.
Općinska načelnica- Vezano za Dom u Mravićima nismo dobili nikakav dopis od Mjesne zajednice . Poznato mi je da je u vrijeme poplava bilo skladište robe i hrane , koje je izdavala Mjesna zajednica, a da li nešto sada tamo ima nisam upoznata.
Obzirom da nije bilo više vijećničkih pitanja,  vijećnik Aličić Izudin je pristupio sjednici u 16 sati i 15 minuta.
 Predsjedavajući je zaključio raspravu po podtačkama, te stavlja na raspravu slijedeći    
D N E V N I   R E D

1.  Prijedlog Odluke o izboru kandidata za dodjelu općinskih priznanja općine Doboj Jug
2. Nacrt Odluke o izmjeni Regulacionog plana Poslovne zone Karuše

3. Prijedlog Odluke o visini prosječne građevinske cijene 1 m2 korisne površine stambenog prostora na području općine Doboj Jug za  2016. godinu.

4. Plan rada JKP”VIS” d.o.o. Doboj Jug sa Planom poslovanja za 2016.godinu.

5. Informacija o položaju korisnika socijalne zaštite na području općine Doboj Jug. 
Diskusije nije bilo, te je jednoglasno (11 glasova ZA)  donesen  slijedeći

Z   A   K   LJ   U   Č   A   K

Usvaja se predloženi dnevni red za tridesetdrugu sjednicu Općinskog vijeća Doboj Jug.

Tekst Zaključka je sastavni dio zapisnika.
1. AD-1. Prijedlog Odluke o izboru kandidata za dodjelu općinskih priznanja općine Doboj Jug

Uvodnog obrazloženja nije bilo. 
Vijećnik Sprečo Enes je tražio dopunu Odluke tako da općinske zahvalnice budu proširene sa još jednim prijedlogom tako što će biti jedan od dobitnika Svetozar Lisul Saša , obzirom da je za istog bilo pet prijedloga, pa je zaslužio da dobije pismenu zahvalnicu.

Vijećnik Tukić Mirnes- Uvažavam stav Komisije , mada se Klub vijećnika SDA ne slaže s ti prijedlogom , nego predlažu da umjesto općinske načelnice Udruženje mladih “ ODRAZ”  dobije Plaketu općine, a da Načelnica tek po isteku mandata može biti predložena, te d a neko drugi valorizuje njen rad, a takođe imamo saznanja da postoje neke krivične prijave protiv Načelnice.Ako se naš prijedlog ne uvaži mi ćemo napustiti sjednicu.

Predsjedavajući Općinskog vijeća je istaknuo da je neozbiljno napuštati sjednicu iz tog razloga.

Sprečo Enes – replika – Po meni ovakav način nema veze ni sa čim , napuštanje sjednice nije u redu , nekada se dijelilo po 10 priznanja , bili smo nekada za , a nekada  protiv, a nemamo saznanja za krivične prijave. Načelnica je zaslužila da dobije ovu Plaketu , kao i druge koje su dodijeljene i mislim da se ime Jasminke Begić treba da nađe na tom spisku.Svi načelnici koji su bili prije nje nisu zaslužili više od nje , a svi su već dobili.

Tukić Mirnes- replika- Ne slažemo se s tim , nečiji rad treba vrednovati nakon završetka mandata, neka to neko drugi prepozna i predloži.

Enes Sprečo- Mislim da je Načelnica više uradila od ostalih Načelnika.

Vijećnik Avdić Nijaz – Počeli smo kako ne treba, SDA nije predložila nikoga , a sada traži da se uvrsti prijedlog, ja nikog neću podržati ko nije u prijedlogu Komisije.Komisija je odradila svoje i mislim da tako treba glasati, a ukoliko dođe do kakve promjene ja neću podržati .

Općinska načelnica- Vijećnik Tukić Mirnes je iznio nešto što ni ja ne znam za neke prijave prvi puta čujem tako nešto, ted a nije u redu ovako u javnosti iznositi nešto tako id a postoji . Takođe predlaže da se proširi broj pismenih zahvalnica is a HIFA-OIL ukoliko vijeće podrži.

Vijećnik Avdić Nijaz – trebalo bi onda i hafizu Senajidu Zajimoviću Plaketu dati ako će se spiskovi proširivati, ali ja neću podržati , niti glasati za nove prijedloge.

Predsjedavajući- Predlaže da ostane na ovim prijedlozima koje je Komisija predložila, sugeriše Klubu SDP-e da povuče svoj prijedlog za Svetozara Lisula.

Sprečo Enes- povlači prijedlog Kluba SDP-e za Svetozara Lisula.

Sekretar Općinskog vijeća ističe da je u Izvještaju od Komisije trebao Predsjednik Komisije da razgovara sa Načelnicom da taj prijedlog ide ispred Općinske načelnice.

Vijećnik Tukić Mirnes- ostaju pri svom prijedlogu , Klub SDA ostaje kod svog prijedloga da Udruženje mladih “ ODRAZ” dobije Plaketu općine .

Predsjedavajući daje na glasanje prvo amandman Kluba SDA , tako da je na isti glasanje bilo tako da su ZA 3 glasa, PROTIV 5 i SUZDRŽANA 3 , tako da taj prijedlog nije dobio većinu.

Predstavnici Kluba SDA napuštaju sjednicu , odnosno prvu tačku dnevnog reda.

Predsjedavajući je pozvao na glasanje za prijedlog Komisije tako da je usvojen prijedlog Komisije bilo ZA 7 glasova , 1 SUZDRŽAN.

Pauza od 5 minuta, vijećnici se vratili na drugu tačku i predstavnici Kluba SDA.

AD2-   Nacrt Odluke o izmjeni Regulacionog plana Poslovne zone Karuše

Predsjedavajući daje na diskusiju vijećnicima.
Obzirom da niko od vijećnika nije htio, izvjestilac Hadžić Edin je pojasnio Nacrt Odluke, te zakonsku obavezu za sprovođenje Javne rasprave u roku od 30 dana , obzirom da ranija Odluka nije usvojena po skraćenoj proceduri.Obzirom da su vijećnici tek danas dobili materijale na sjednici nisu mogli vidjeti da ima tehničkih grešaka, ali to će Izrađivač promijeniti do Prijedloga.Obaviće se nakon usvajanja Nacrta Javna rasprava gdje će biti uključeni svi zainteresovani, a i ostali će moći dati svoje primjedbe.

Vijećnik Hasan Škiljo stigao u 16 sati i 45 minuta.

Diskusije dalje nije bilo, nakon čega je jednoglasno (12 glasova ZA) donesen slijedeći
Z   A   K   LJ   U   Č   A   K

1. Usvaja se Nacrt  Odluke o izmjeni Regulacionog plana Poslovne zone Karuše
2. Rok za provođenje Javne rasprave je 30 dana, nakon toga uraditi Prijedlog Odluke i dostaviti Općinskom vijeću na usvajanje.
Tekst Zaključka  je sastavni dio zapisnika.

AD-3. Prijedlog Odluke o visini prosječne građevinske cijene 1 m2 korisne površine stambenog prostora  na području Općine Doboj Jug za 2016. godinu.
Diskusije nije bilo, nakon čega je jedoglasno (12 glasova ZA) donesen slijedeći

Z   A   K   LJ   U   Č   A   K

Usvaja se Prijedlog Odluke o visini prosječne građevinske 1 m2 korisne površine stambenog prostora  na području Općine Doboj Jug za 2016. godinu.
Tekst Prijedloga Odluke je sastavni dio zapisnika.
AD-4. Plan rada JKP”VIS” d.o.o. Doboj Jug sa Planom poslovanja za 2016.godinu
Po ovoj tački uvodno obrazloženje je dao direktor JKP „ VIS“ d.o.o.
Diskusije dalje nije bilo, nakon čega je  sa 11 glasova ZA i 1 SUZDRŽAN  donesen slijedeći

Z A K L J U Č A K
Usvaja se Plan rada JKP“VIS“ sa Planom poslovanja JKP“ VIS“ d.o.o. Doboj Jug za 2016.godinu
Tekst Zaključka je sastavni dio zapisnika.
AD-5. Informacija o položaju korisnika socijalne zaštite na području općine Doboj Jug
Diskusije nije bilo, nakon čega je jedoglasno (12 glasova ZA) donesen slijedeći

Z A K L J U Č A K

Usvaja se Informacija o položaju korisnika socijalne zaštite na području općine Doboj Jug

Tekst Zaključka je sastavni dio zapisnika.

Kako je iscrpljen dnevni red, predsjedavajući je zaključio rad sjednice u 16 sati i 55 minuta. 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

Zapisničar

Alibašić Dževada

